VENDIM
Nr. 64, daté 30.11.2023

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Holta Zagaj kryetare;
Fiona Papajorgji anétare;
Elsa Toska anétare;
Sonila Bejtja anétare;
Ilir Toska anétar;
Genti Ibrahimi anétat;
Marjana Semini anétare;
Sandér Beci anétat;
Marsida Xhaferllari anétare,

me sekretare Belma Lleshi, né datén 30.11.2023, mori né shqyrtim né seancé plenare mbi bazé té
dokumenteve ¢éshtjen nr. 2 (D) 2023 té€ Regjistrit Themeltar, qé u pérket:

KERKUES: Durim Grabova

SUBJEKTE TE INTERESUARA: Drejtoria e Pérgjithshme e Metrologjisé, pérfagésuar nga
drejtori i pérgjithshém Petrit Rama, Avokatura e Shtetit, pérfaqésuar nga Avokatja e Shtetit Irma
Qosja, me autorizim.

OBJEKTI: Konstatimi i cenimit té sé drejtés pér njé proces té rregullt ligjor si pasojé e
mosekzekutimit t€ vendimit nr. 232, daté 1.2.2021, té¢ Gjykatés Administrative té Shkallés sé¢ Paré
Tirané.

Konstatimi i cenimit t€ sé drejtés pér té mos u diskriminuar, si pasojé e statusit si ish-i pérndjekur
politik nga regjimi komunist.

BAZA LIGJORE: Nenet 18, pika 2, 42, pika 1, 44, 131, pika 1, shkronja “f”, 132, pika 1 dhe 134,
pika 1, shkronja “1”, té¢ Kushtetutés sé Republikés sé¢ Shqipérisé (Kushtetuta); nenet 6, pika 1 dhe 14 té
Konventés Evropiane pér té Drejtat e Njeriut, si dhe neni 1, i Protokollit nr. 12, té saj (KEDN]);
nenet 27, 71 dhe 71/a, té ligjit nr. 8577, daté 10.2.2000, “Pér organizimin dhe funksionimin e
Gjykatés Kushtetuese té Republikés sé Shqipérisé”, té ndryshuar (Zgi nr. §577/2000).

GJYKATA KUSHTETUESE,

pasi dégjoi relatoren e ¢éshtjes Marsida Xhaferllari, mori né shqyrtim parashtrimet me shkrim té
kérkuesit Durim Grabova, i cili ka kérkuar pranimin e kérkesés, prapésimet e subjekteve té
interesuara, Drejtorisé sé Pérgjithshme t€ Metrologjisé (DPM) dhe Avokaturés sé Shtetit, qé kané
kérkuar rrézimin e kérkesés, si dhe diskutoi ¢éshtjen né térési,

VEREN:

I
Rrethanat e ¢éshtjes

1. Kérkuesi Durim Grabova, i cili ka statusin e ish-té pérndjekurit politik gjaté regjimit komunist,
ka ushtruar detyrén e drejtorit t€ Burimeve Njerézore dhe Shérbimeve prané subjektit té interesuar,
DPM-sé, prej datés 24.12.2007. Né datén 26.9.2013, drejtori 1 pérgjithshém i DPM-sé ka urdhéruar
zgjidhjen e marrédhénieve té punés me motivin “Pér pérmirésim té treguesve t€ punés”.



2. Kérkuesi ka paraqitur padi né Gjykatén Administrative té Shkallés sé Paré Tirané (Gjykata
Administrative), duke kérkuar rikthimin né detyrén e méparshme dhe pagimin e pagave deri né
momentin e ekzekutimit té vendimit. Gjykata Administrative e ka pranuar padiné e tij me vendimin
ar. 79, daté 13.12.2013 (vendimi nr. 79/2013), i cili nuk éshté ankimuar nga asnjé prej paléve dhe ka
marré formé té preré né datén 6.1.2014. Subjekti i interesuar, DPM-ja, e ka ekzekutuar vendimin
gjyqésor, duke e rikthyer kérkuesin né detyré né datén 26.1.2015, dhe duke 1 paguar atij pagén e 16
muajve me késte.

3. Veprimtaria e subjektit té interesuar, DPM-sé, pér vitet 2013-2014, éshté audituar nga
Drejtoria e Auditit t€ Brendshém t€ Ministrisé sé Zhvillimit Ekonomik, Turizmit dhe Sipérmartjes, e
cila ka rekomanduar se kérkuesit duhej t'i mbahej si shumé e likuiduar tepér vlera prej 144.266 lekésh
si pérfitim i padrejté nga ekzekutimi i vendimit gjyqésor i vitit 2013. Rekomandimi éshté zbatuar nga
subjekti 1 interesuar me urdhrin e datés 14.9.2016. Disa dité mé voné, mé 30.9.2016, DPM-ja ka
ndérpreré marrédhénien e punés me kérkuesin pér shkak t€ mbushjes sé moshés sé pensionit.

4. Duke mos gené dakord me mbajtjen e shumés nga punédhénési, kérkuesi ka paraqgitur padi né
gjykaté pér konstatimin e pavlefshmérisé absolute té urdhrit dhe kthimin e shumés. Gjykata
Administrative, me vendimin nr. 2335, daté 25.5.2017, ka vendosur pranimin e padisé. Me arsyetimin
se vlera e objektit té padisé ishte nén njézetfishin e pagés minimale né shkallé vendi, gjykata éshté
shprehur né dispozitiv se ndaj vendimit nuk lejohej ankim. Né zbatim té kétij vendimi gjyqésor,
DPM-ja ka nxjerré urdhrin e shpenzimit t€ datés 17.11.2017, duke i kthyer kérkuesit shumén prej
144.266 lekésh.

5. Né datén 12.11.2016, kérkuesi ka paraqgitur padiné tjetér né Gjykatén Administrative, pérmes sé
cilés ka kérkuar detyrimin e subjektit té interesuar, DPM-sé, qé t'i paguajé interesat pér vonesén e
pagimit té pagave, té derdhé kontributin pér sigurimin e tij shoqéror pér periudhén 26.9.2013—
20.1.2015, si dhe t’i kthejé shumén e mbajtur padrejtésisht si tatim mbi té ardhurat.

0. Né pérfundim té gjykimit, Gjykata Administrative, me vendimin nr. 232, daté 1.2.2021 (vendini
nr. 232/2021), ka vendosur pranimin e padisé, duke detyruar subjektin e interesuar, DPM-né, qé t’i
paguajé kérkuesit shumén 261.753 leké si interes pér vonesén né pagimin e pagés sé¢ 16 muajve, si
dhe té derdhé né llogariné e Institutit té€ Sigurimeve Shoqérore (ISSH) shumén 15.932 leké si
kontribut té€ punédhénésit pér ish-punonjésin pér periudhén 26.9.2013-20.1.2015 dhe shumén 9.540
leké si tatim mbi pagé. Né dispozitiv gjykata éshté shprehur se vendimi éshté i formés sé preré.

7. Pér ekzekutimin e kétij vendimi gjyqésor, kérkuesi, né datén 3.3.2021, i éshté drejtuar shoqérisé
pérmbarimore “Elite Bailiff’s Office” sh.p.k., e cila né datén 4.3.2021 ka lajméruar subjektin e
interesuar pér ekzekutimin vullnetar, duke pérllogaritur vlerén e pérgjithshme té detyrimit prej
575.224,16 lekésh, nga e cila i duhej paguar kérkuesit shuma 261.753 leké, tatimi mbi pagén e 16
muajve né shumén 152.640 leké, té derdhej prané ISSH-sé kontributi i sigurimeve shogérore né
masén 16.7 % té pagés bruto pér periudhén 26.9.2013-20.1.2015, té paguheshin shpenzimet
gjyqésore né shumén 99.200 leké dhe tarifa pérmbarimore 61.631,16 leké.

8. Né vijim, né datén 26.3.2021, shoqéria pérmbarimore ka vendosur fillimin e ekzekutimit té
detyrueshém dhe me shkresén e datés 8.4.2021, i ka kérkuar Degés sé Thesarit Tirané vendosjen e
masés sé sekuestros konservative ndaj llogarisé buxhetore té subjektit té interesuar, DPM-sé. Dega e
Thesarit Tirané, pasi ka njoftuar subjektin e interesuar, DPM-né, pér kérkesén né fjalé, né datén
29.4.2021, ka urdhéruar bllokimin e fondeve buxhetore né artikullin nr. 602 té institucionit debitor
pér ekzekutimin e vendimit gjyqésor, né favor té kérkuesit si palé kreditore.

9. Né kushtet qé vendimi gjyqgésor nr. 232/2021, nuk po ekzekutohej as pérmes procedurave té
ekzekutimit t€ detyrueshém, kérkuesi, né datén 21.7.2021, ka paraqitur né Gjykatén Administrative
kérkesén me objekt urdhérimin e kryerjes sé veprimeve té posagme nga subjekti i interesuar, DPM-
ja, pér ekzekutimin e vendimit gjyqgésor, titull ekzekutiv. Né kété gjykim, subjekti i interesuar ka
prapésuar se detyrimi i tatimit mbi pagé, 1 pérllogaritur nga shoqéria pérmbarimore né shumén
152.640 leké duhet té reduktohet né shumén 8.348 leké, pasi kérkuesit i ishte paguar shuma e
mbajtur padrejtésisht nga rekomandimi i auditit né vlerén 144.266 leké. Gjykata Administrative, me



vendimin nr. 53, daté 26.10.2021, ka vendosur pranimin e kérkesés, duke urdhéruar subjektin e
interesuar, DPM-né, qé té€ kryejé veprimet pér pérfundimin e ekzekutimit pér té gjitha pikat e
vendimit gjygésor brenda 1 muaji. Né dispozitivin e vendimit, gjykata éshté shprehur se ai ishte i
formés sé preré dhe me ekzekutim té drejtpérdrejté. Edhe pas pérfundimit té afatit 1-mujor, vendimi
gjyqésor né fjalé nuk u ekzekutua.

10. Né datén 17.11.2021, subjekti i interesuar, DPM-ja, ka paraqitur kérkesé né Gijykatén
Administrative, me objekt sqarimin dhe interpretimin e vendimit gjygésor nr. 232/2021, me
pretendimin se tatimi mbi pagén i ishte paguar kérkuesit dhe se dispozitivi 1 vendimit gjyqésor nuk
pérputhej me arsyetimin e tij. Me vendimin nr. (80-2022-6), daté 11.1.2022, Gjykata Administrative
ka vendosur pushimin e gjykimit. Né datén 27.1.2022, DPM-ja ka paraqitur ankim t€ veganté né
Gjykatén Administrative t€ Apelit. Céshtja ende nuk éshté marré né shqyrtim nga gjykata e apelit.

11. Né datén 3.3.2022, kérkuesi ka paraqitur né Gjykatén Administrative kérkesén me objekt
konstatimin e shkeljes sé afatit té arsyeshém dhe pérshpejtimin e procedurave pér ekzekutimin e
vendimit gjyqésor nr. 232/2021, me pretendimin se kishte mbetur i packzekutuar, ndonése kishte
kaluar njé kohé shumé e gjaté. Sipas tij, duke gené se prej 5 vietésh ai pérfiton pension pleqérie dhe
né pércaktimin e masés sé tij, nuk jané pérfshiré edhe kontributet pér periudhén 26.9.2013—
20.1.2015, vonesa né ekzekutimin e vendimit 1 ka shkaktuar uljen e padrejté t€ masés sé pensionit.

12. Gjykata Administrative, me vendimin nr. 38, daté 7.9.2022, ka vendosur pranimin e kérkesés,
duke konstatuar shkeljen e afatit té arsyeshém 1-vjecar né procedurén e ekzekutimit té vendimit
gjyqésor nga subjekti 1 interesuar, DPM-ja, dhe duke njohur té drejtén e kérkuesit qé, sipas neneve
399/3 dhe 399/4, paragrafi i dyté, t€ Kodit t€ Procedurés Civile (KPC), t'i drejtohet gjykatés me padi
pér shpérblimin e démit. Edhe né kété rast, gjykata éshté shprehur se vendimi ishte i formés sé preré.

13. Né kéto rrethana, kérkuesi, né datén 10.10.2022, ka paraqgitur padi né Gjykatén e Shkallés sé
Paré té Juridiksionit té Pérgjithshém Tirané, me objekt shpérblimin e démit jopasuror né shumén
250.000 leké té shkaktuar nga mosekzekutimi i vendimit gjyqésor nr. 232/2021 nga DPM-ja.

14. Né datén 11.4.2023 kérkuesi i éshté drejtuar Gjykatés Kushtetuese (Gjykata) me ankim
kushtetues individual, sipas objektit. Kolegji i Gjykatés, né datén 24.5.2023, bazuar né nenin 21, pika
1, t€ ligjit nr. 8577/2000, ka vendosur kalimin e ¢éshtjes pér shqyrtim né seancé plenare mbi bazé té
dokumenteve.

15. Pas kalimit té ¢éshtjes pér shqyrtim né seancé plenare, shoqéria pérmbarimore né datén
15.5.2023 1 ka kérkuar sérish Degés sé Thesarit Tirané sekuestrimin e shumés 575.224 leké pér
ekzekutimin e vendimit gjygésor nr. 232/2021 dhe pagimin e tatifave pérmbarimore. Subjekti i
interesuar, DPM-ja, né datén 29.6.2023 ka njoftuar me shkrim shoqériné pérmbarimore pér vullnetin
pér té€ pérmbushur njé pjesé té detyrimit, g€ lidhej me interesat pér vonesén e pagimit té pagave né
shumén 261.753 leké, shpenzimet gjyqésore né shumén 99.200 leké, si dhe tarifén pérmbarimore né
shumén 36.000 leké. Pér kété qéllim, ai ka nxjerré tre urdhra né té njéjtén daté 3.7.2023, “Pér njohje
si kreditor né shumén 360.953 leké”, “Pér pagesé kreditori” dhe “Urdhér shpenzimi pér shumén
360.953 leké”. Po késhtu, subjekti i interesuar né datén 20.6.2023, i ka kérkuar Gijykatés
Administrative t€ Apelit pérshpejtimin e gjykimit t€ ¢€shtjes sé ndregjes, interpretimit dhe sqarimit té
vendimit gjyqésor nr. 232/2021.

16. Gjithashtu, pas kalimit té ¢éshtjes né seancé plenare, Gjykata e Shkallés sé Paré té Juridiksionit
té Pérgjithshém Tirané ka pérfunduar gjykimin pér shpérblimin e démit té kérkuesit nga vonesa né
ckzekutim (shih paragrafin 13 1¢ vendimit mé sipér). Me vendimin nr. 3416, daté 4.7.2023, gjykata ka
vendosur pranimin pjesérisht té€ padisé, duke urdhéruar shpérblimin e démit té kérkuesit me 240.000
leké. Kundér kétij vendimi ka paraqitur ankim subjekti 1 interesuar, DPM-ja.

17. Né datén 6.9.2023, Avokati i Popullit ka léshuar rekomandimin me shkrim drejtuar subjektit
t€ interesuar, DPM-sé, pér t€ pérmbushur detyrimet e vendosura sipas vendimit nr. 232/2021. Né
tekstin e kétij rekomandimi, Avokati i Popullit ka evidentuar se vendimi gjyqésor nuk ekzekutohet
nga subjekti i interesuar, edhe pse nuk pretendohet se nuk disponon vlera né té holla pér shlyerjen e
detyrimeve financiare. Subjekti i interesuar, DPM-ja, i éshté pérgjigjur me shkrim Avokatit té



Popullit né datén 18.9.2023, duke e véné né dijeni se ka ekzekutuar njé pjesé té vendimit, qé lidhe;
me interesat pér vonesén e pagimit té pagave, por éshté né pamundési té ekzekutojé detyrimin qé
lidhet me derdhjen e kontributeve prané ISSH-sé, pér dy arsye: i. DPM-ja éshté né pritje té
vendimmartjes sé€ Gjykatés Administrative t&€ Apelit né ¢éshtjen gjyqésore qé lidhet me kérkesén pér
korrigjimin e gabimeve materiale, interpretimin dhe sqarimin e vendimit gjyqésor nr. 232/20221; ii.
nése Gjykata Administrative e Apelit vendos né favor t¢ DPM-sé, vlera e detyrimit mund té
zvogélohet dhe nése lévrohet njé vleré mé e madhe detyrimi, institucioni e ka t€ pamundur t€ shpallé
debitor kérkuesin, i cili éshté pensionist.

II
Pretendimet né Gjykatén Kushtetuese

18. Kérkuesi, né ményré té pérmbledhur, ka pretenduar se i jané cenuar:

18.1. E dregta pér ekzekutimin e vendimit gyqésor brenda njé afati 1 arsyeshém, pér shkak té
moseckzekutimit pér mé shumé se 5 viet t€ vendimit gjygésor nr. 232/2021, nga subjekti i interesuar,
DPM-ja, me gjithé kérkesat dhe padité gjyqésore té vijueshme té tij. Edhe padia pér shpérblimin e
démit nga zvarritja e ekzekutimit éshté né shqyrtim nga gjykata e shkallés sé paré prej disa muajsh,
duke tejkaluar afatin ligjor 3-mujor. Kérkuesi ka dalé né pension qé né vitin 2016 dhe mosekzekutimi
1 vendimit i ka sjellé pasoja té rénda né caktimin e masés sé pensionit.

18.2. E drejta pér 1¢ mos u diskriminnar, pér shkak té statusit té tij si ish-1 pérndjekur politik nga
regjiimi komunist. Organet e shtetit shqiptar kané ekzekutuar shumé vendime té tjera qé jané me
pasoja financiare mé té rénda pér buxhetin e shtetit sesa vlera e pércaktuar né vendimin e ¢éshtjes sé
tij.

19. Subjekti i interesuar, DPM-ja, né ményré té pérmbledhur, ka prapésuat, si vijon:

19.1. Kérkuesi nuk legiitimobet pér ngritjen e pretendimit pér cenimin e sé dreités sé ekgekutimit t¢
vendimit gjygésor brenda afatit té arsyeshém, sepse nuk jané shteruar t€ gjitha mjetet juridike efektive né
dispozicion. Vendimi gjyqésor éshté ekzekutuar pjesérisht, ndérsa pjesa qé lidhet me detyrimin pér
derdhjen e kontributeve dhe tatimit mbi pagé nuk mund té ekzekutohet, pasi vendimi éshté i paqarté
dhe kérkuesit i éshté paguar katér heré tatimi mbi pagé. Céshtja e interpretimit dhe sqarimit té
vendimit gjyqésor éshté ende né pritje pér t'u shqyrtuar nga Gjykata Administrative e Apelit, ndaj kjo
e fundit éshté shkaku i vonesés sé ekzekutimit dhe jo DPM-ja. Vendimi nuk mund té ekzekutohet,
pasi nése gjykata e apelit e sqaron vendimin, atéheré DPM-ja nuk mund ta shpallé kérkuesin debitor,
duke gené se ai éshté né pension.

19.2. Pretendimi pér diskriminim nuk bazohet né asnjé prové. Ky pretendim nuk éshté ngritur né
asnjé proces gjyqésor té zhvilluar. Nuk ka asnjé dokument ose shkresé té 1éshuar nga Komisioneri
pér Mbrojtjen nga Diskriminimi, ku té jeté protokolluar njé ankesé e tillé kundér DPM-sé, ndaj
Gjykata duhet ta thérrasé si person té treté kété institucion.

20. Subjekti i interesuar, Avokatura e Shtetit, né ményré té pérmbledhur, ka prapésuat, si vijon:

20.1. Kérkuesi nuk legjitimohet né ngritjen e pretendimit pér cenimin e §¢ drejtés s¢ afatit ¢ arsyeshém
té ekzekutimit t€ ¢éshtjes sé tij, pasi ai e ka realizuar efektivisht kété té drejté pérmes vendimit té
Gjykatés Administrative qé ia ka konstatuar té€ cenuar até, si dhe pérmes paraqitjes s€ padisé tjetér né
gjykaté pér kérkimin e shpérblimit té drejté. Ky pretendim né themel éshté 1 pabazuar, pasi kérkuesit
1 éshté kthyer tatimi mbi pagén dhe DPM-ja ka kérkuar interpretimin e vendimit gjyqésor nr.
232/2021.

20.2. Pretendimi pér diskriminim, pér shkak té statusit té ish-té pérndjekurit politik éshté haptazi 1
pabazuar, pasi kérkuesi nuk ka parashtruar argumente kushtetuese konkrete dhe té mjaftueshme. Ai
nuk rezulton té keté paraqitur ankim prané Komisionerit pér Mbrojtjen nga Diskriminimi.

III
Vlerésimi i Gjykatés Kushtetuese



A. Pér legiitimimin e kérkuesit

21. Céshtja e legjitimimit (Jocus standi) éshté vlerésuar nga Gjykata si njé ndér aspektet kryesore qé
lidhet me nisjen e njé procesi kushtetues. Sipas neneve 131, pika 1, shkronja “f” dhe 134, pikat 1,
shkronja “i” dhe 2, t¢ Kushtetutés, si dhe nenit 71, té€ ligjit nr. 8577/2000, ¢do individ, person fizik
ose juridik, subjekt i sé drejtés private dhe publike, mund té véré né lévizje Gjykatén pér gjykimin
pérfundimtar t€ ankesave kundér ¢do akti té pushtetit publik ose vendimi gjyqésor qé cenon té
drejtat dhe lirité themelore té garantuara né Kushtetuté. Ankimi kushtetues individual, né ¢do rast,
duhet té plotésojé kriteret e nenit 71/a, té ligjit nr. 8577/2000, qé lidhen me shterimin e mjeteve
juridike efektive, afatin e paraqitjes s€ kérkesés, pasojat negative té€ pésuara né ményré té
drejtpérdrejté e reale, mundésiné pér rivendosjen e sé drejtés sé shkelur.

22. Né lidhje me legjitimimin ratione personae, Gjykata véren se sipas neneve 131, pika 1, shkronja
“£” dhe 134, pikat 1, shkronja “i”” dhe 2, té¢ Kushtetutés, individi éshté subjekt 1 kushtézuar. Si 1 tillé,
ai mund té paragesé ankim kushtetues individual vetém pér ¢éshtje qé lidhen me interesat e tij té
drejtpérdrejta, duke provuar se éshté cenuar né té drejtat e tij kushtetuese, pra se éshté viktimé e njé
shkeljeje dhe se pasojat nga akti i kundérshtuar jané té drejtpérdrejta dhe reale pér té. Kjo do té thoté
se kérkuesi duhet té€ provojé legjitimimin e tij si né aspektin procedural, ashtu edhe né até
substancial.

23. Gijykata ka pohuar se, né parim, statusi i “viktimés” pérjashtohet vetém nése organet publike
kané njohur shkeljen, né ményré t€ shprehur ose né substancé, dhe mé pas e kané riparuar até. Né
lidhje me kohézgjatjen e procedurave té gjykimit, ¢éshtja nése kérkuesi ka marré shpérblim té drejté,
éshté njé ¢éshtje e réndésishme dhe né kété rast vendimi gjyqésor qé cakton shpérblimin e drejté
pérbén korrigiim té mjaftueshém, ndaj kérkuesi nuk mund té pretendojé mé se éshté viktimé e
shkeljes (shzh vendimin nr. 44, daté 26.9.2023, t¢ Gjykatés Kushtetuese).

24. Né ¢éshtjen konkrete, subjekti i interesuar, Avokatura e Shtetit, ka kundérshtuar legjitimimin e
kérkuesit me argumentin se ai nuk ka interes pér t€ véné né lévizje gjykimin kushtetues, pasi me
dhénien e vendimit nga Gjykata Administrative pér konstatimin e shkeljes, ai e ka realizuar
efektivisht té drejtén kushtetuese.

25. Gjykata konstaton se vendimi gjyqésor nr. 232/2021 ende nuk éshté ekzekutuar térésisht nga
subjekti i interesuar, DPM-ja. Gjykata Administrative, né datén 7.9.2022, ka konstatuar shkeljen e
afatit t€ arsyeshém 1-vjecar né procedurén e ekzekutimit té€ kétij vendimi gjygésor. Né vijim,
kérkuesi, né datén 10.10.2022 ka paraqitur padi né Gjykatén e Shkallés sé Paré té Juridiksionit té
Pérgjithshém Tirané, me objekt shpérblimin e démit nga vonesa né ekzekutim. Gjykimi né shkallé té
paré ka pérfunduar né favor té kérkuesit né datén 4.7.2023, por subjekti i interesuar, DPM-ja, ka
paraqitur ankim dhe ¢éshtja pritet t€ merret né shqyrtim nga gjykata e apelit. Né kéto rrethana,
kérkuesi éshté ende né pritje té ekzekutimit t€ ploté té vendimit gjygésor, si dhe té shqyrtimit té
ankimit né gjykatén e apelit pér démshpérblimin nga vonesa né ekzekutim. Pér rrjedhojé, Gjykata
¢mon se kérkuesi nuk e ka humbur statusin e viktimés sé shkeljes, ndaj legjitimohet ratione personae.

26. Njé kriter tjetér paraprak éshté edhe ai pér shterimin e myjeteve juridike efektive, 1 parashikuar nga
nenet 131, pika 1, shkronja “f” dhe 134, pika 1, shkronja “i”, t¢ Kushtetutés, si dhe neni 71/a, pika
1, shkronja “a”, i ligjit nr. 8577,/2000, qé kérkon shfrytézimin né rrugé normale té mjeteve juridike
efektive, té cilat jané té pérshtatshme, té disponueshme dhe té frytshme pér njé ¢éshtje konkrete.
Duke gené se mjeti juridik mund té jeté i ndryshém, né varési té llojit t€ ankimit, efektiviteti 1 ti]
vlerésohet jo thjesht nga fakti qé éshté parashikuar me ligj, por edhe nga zbatueshméria e tij (shib
vendimin nr. 31, daté 4.10.2021, té Gjykatés Kushtetuese). Gjykata ka theksuar se bazuar né nenin 42 té
Kushtetutés, ajo shqyrton pretendimin kryesor qé lidhet me kohézgjatjen e gjykimit, ndérsa
procedurat dhe vendimet gjyqésore qé shqyrtojné kérkesat pér pérshpejtimin e procedurave jané né
funksion pikérisht té késaj t€ drejte kushtetuese dhe nuk mund té géndrojné né ményré autonome
nga pretendimi kryesor. Cdo veprim ose mosveprim i organeve kompetente né fazén qé lidhet me
procedurat e mjetit riparues/kotrigjues ka té€ béjé me efektivitetin e tij né praktiké, ndaj individit nuk
mund t’1 kérkohet qé edhe né kété fazé t€ pérdoré ose té shterojé mjetet juridike qé parashikojné



nenet 399/1 e vijues t&¢ KPC-sé. Njé géndrim i ndryshém do té bénte qé kéto mjete té€ humbnin
géllimin e tyre dhe do t’i vinin individit njé barré té tepruar, pasi do ta detyronin até té fillonte
procese gjyqésore pér té siguruar shpejtésiné dhe efektivitetin e njé mjeti g€ né vetvete ka pér qéllim
pérshpejtimin dhe parandalimin e shkeljes sé kohézgjatjes sé paarsyeshme té procesit gjyqésor (shib
vendimin nr. 44, daté 26.9.2023, t¢ Gjykatés Kushtetuese).

27. Né ¢éshtjen konkrete, kérkuesi ka parashtruar se ka pérdorur té gjitha mjetet juridike né
dispozicion, duke hapur disa procese gjyqésore dhe ende nuk i éshté ekzekutuar e drejta e fituar me
vendim gjyqésor pérfundimtar, duke evidentuar se zvarritja ka ndodhur pér shkak té statusit té tij si
ish-i pérndjekur politik. Subjekti i interesuar, DPM-ja, ka prapésuar se kérkuesi nuk ka shteruar té
gjitha mjetet né dispozicion pér pretendimin qé lidhet me kohézgjatjen e procedurés sé ekzekutimit,
pasi ¢éshtja e sqarimit dhe interpretimit t€ vendimit gjyqésor ntr. 232/2021 éshté né pritje pér tu
shqyrtuar nga gjykata e apelit. Lidhur me pretendimin pér diskriminim, té dyja subjektet e interesuara
kané prapésuar se kérkuesi nuk i ka shteruar mjetet juridike efektive, pasi ai nuk i éshté drejtuar
paraprakisht Komisionerit pér Mbrojtjen nga Diskriminimi.

28. Gjykata konstaton se midis paléve jané zhvilluar gjashté procese gjyqésore, té cilat kané né
thelbin e tyre zgjidhjen e padrejté t€ marrédhénies sé punésimit dhe shpérblimin e démit té shkaktuar
kérkuesit: 1. procesi gjyqésor pér zgjidhjen e padrejté t€ punésimit dhe shpérblimin e démit; ii.
procesi gjyqésor pér kthimin e shumés té mbajtur padrejtésisht nga punédhénési né ekzekutimin e
vendimit pér shpérblimin e démit nga zgjidhja e padrejté e punésimit; iii. procesi gjyqésor pér
shpérblimin e démit nga vonesa dhe ekzekutimi i1 paploté i vendimit pér shpérblimin e démit nga
zgjidhja e padrejté e punésimit, proces i cili ka pérfunduar me vendimin nr. 232/2021; iv. procesi
gjyqésor pér konstatimin e shkeljes sé afatit té arsyeshém té ekzekutimit té vendimit gjyqésor nr.
232/2021; v. procesi gjyqésor pér shpérblimin e démit nga shkelja e afatit té arsyeshém té
ekzekutimit t€ vendimit gjyqésor nr. 232/2021; vi. procesi gjyqésor pér sqarimin dhe interpretimin e
vendimit gjyqésor nr. 232/2021. Pesé prej kétyre proceseve jané véné né lévizje nga kérkuesi, ndérsa
procesi i gjashté éshté véné né 1évizje nga subjekti i interesuar, DPM-ja. Ky proces 1 fundit nuk éshté
njé mjet i zakonshém ankimi, né kuptimin e detyrimit qé ka individi pér t€ shteruar mjetet juridike né
dispozicion. Po késhtu, Gjykata véren se kérkuesi ka véné né lévizje edhe Avokatin e Popullit, i cili
ka rekomanduar zyrtarisht ekzekutimin e vendimit gjyqésor nr. 232/2021. Duke mbajtur né
konsideraté térésiné e kétyre rrethanave, Gjykata ¢mon se, né rastin konkret, kérkuesi e ka
pérmbushur kriterin e shterimit t€ mjeteve juridike efektive né dispozicion lidhur me pretendimin
pér kohézgjatjen e procedurave té ekzekutimit té vendimit gjyqésor.

29. Pér sa i takon pretendimit pér diskriminimin, Gjykata véren se Komisioneri pér Mbrojtjen nga
Diskriminimi éshté person juridik publik, qé organizohet dhe funksionon né bazé té ligjit nr. 10221,
daté 4.2.2010, “Pér mbrojtjen nga diskriminimi”; té ndryshuar, pér té siguruar mbrojtjen efektive nga
diskriminimi dhe nga ¢do formé sjelljeje qé nxit diskriminimin (zenet 2 dhe 27). Né pérputhje me
qéllimin e tij, ligji parashikon se paraqitja e ankimit pérpara komisionerit nuk éshté kusht pér té
ngritur njé kérkesépadi dhe nuk pérbén pengesé pér personin e démtuar t'i drejtohet gjykatés ose
organeve t€ ndjekjes penale (neni 34, pika 2). Nga ana tjetér, Gjykata, duke mbajtur né konsideraté se
kérkuesi ka qené palé ndérgjyqése né gjashté procese gjyqésore, katér prej té cilave lidhen me
vonesén né ekzekutim, ¢gmon se detyrimi pér t'u mbrojtur nga diskriminimi pérmes njé padie té re né
gjykatat e juridiksionit té zakonshém do té ishte barré dhe formalizém i tepruar né ngarkim té tij, né
kontekstin e mbrojtjes sé té drejtave themelore. Né kété situaté, Gjykata vleréson se prapésimi i
subjekteve té interesuara nuk géndron, ndaj ankimi i kérkuesit e plotéson kriterin e shterimit té
mijeteve juridike efektive né dispozicion edhe pér kété pretendim'.

! Gjyqtarét Elsa Toska, Sandér Beci dhe Ilir Toska votuan pér mosshqyrtimin né themel té pretendimit pér cenimin e
parimit té barazisé dhe mosdiskriminimin, me argumentin e mosshterimit prané gjykatave té zakonshme. Ligji nr. 10221,
daté 4.2.2010, “Pér mbrojtjen nga diskriminimi”, i ndryshuar garanton edhe té drejtén e ankimit né gjykaté té individit qé
ka pésuar diskriminim, proces né té cilin palét, né respektim té parimit té kontradiktoritetit dhe né pérputhje me barrén e
té provuarit, paraqesin prova mbi té cilat bazojné pretendimet e tyre. Né kété kuptim, pér ankimin kushtetues individual,



30. Né lidhje me verifikimin e kriterit ratione temporis, Gjykata vé né dukje se sipas nenit 71/a, pika
1, shkronja “b”, t€ ligjit nr. 8577/2000, kérkesa paragitet brenda afatit ligjor 4-mujor nga konstatimi i
cenimit. Gjykata ka pohuar se né rastet kur éshté e qarté se kérkuesi nuk ka njé mjet juridik efektiv
né dispozicion, afati pér t'iu drejtuar asaj fillon nga data e aktit t€ kundérshtuar ose data né té cilén ai
éshté prekur drejtpérdrejt ose ka marré dijeni pér efektet negative té aktit. Pér mé tepér, kur shkelja e
pretenduar pérbén njé situaté té vazhdueshme kundér sé cilés nuk ka mjete juridike té brendshme,
afati 1 ankimit fillon té ecé vetém kur kjo situaté pérfundon. Pér sa kohé q¢ situata vazhdon, rregulli i
afatit ligjor 4-mujor nuk éshté i zbatueshém. Megjithaté, njé situaté e vazhdueshme nuk mund té
shtyjé pér njé kohé té pacaktuar zbatimin e afatit té€ paraqitjes sé kérkesés, pasi individi ka edhe
detyrimin pér té treguar kujdesin e duhur dhe t€ ndérmarré nismén e ankimit pér déshtimin e
vazhdueshém té organeve t€ pushtetit publik pér té pérmbushur disa prej detyrimeve té tij (shib
vendimin nr. 44, daté 26.9.2023, té Gjykatés Kushtetuese).

31. Né c¢éshtjen konkrete, Gjykata konstaton se kérkuesi e ka paraqitur ankimin kushtetues
individual né datén 11.4.2023, kohé né t€ cilén vendimi gjyqésor nr. 232/2021 ishte ende i
paekzekutuar, ndérsa gjykimi pér kérkesén pér démshpérblim nga vonesa né ekzekutim nuk kishte
pérfunduar né shkallé té paré, edhe pse kishte kaluar afati ligjor 3-mujor. Gjykimi né shkallé té paré
ka pérfunduar pas 9 muajve, né datén 4.7.2023, ndérsa subjekti 1 interesuar, DPM-ja, e ka apeluar até.
Kéto fakte ndodhén pasi ishte vendosur kalimi i ¢éshtjes sé ankimit kushtetues individual pér
shqyrtim né seancé plenare. Né kéto rrethana, Gjykata ¢mon se situata e shkeljes ka natyré
vazhduese dhe se kérkuesi ka treguar kujdesin e duhur pér té kundérshtuar mosveprimin e
autoriteteve publike, ndaj ai legjitimohet edhe ratione temporis pér vénien né lévizje té gjykimit
kushtetues.

32. Né drejtim té legjitimimit ratione materiae, kérkuesi ka ngritur pretendime pér cenimin e sé
drejtés pér proces té rregullt ligjor si rezultat i mosekzekutimit t€ vendimit gjyqésor nr. 232/2021, si
dhe pér diskriminimin e tij né procedurén e ekzekutimit té kétij vendimi pér shkak té statusit té ish-té
pérndjekurit politik.

33. Pér sa i takon pretendimit pér diskriminimin, Gjykata véren se kérkuesi nuk ka paraqgitur
ndonjé prové, por éshté mjaftuar me argumentin se organet e shtetit shqiptar kané ekzekutuar
shumé vendime t€ tjera q€ jané me pasoja financiare mé té€ rénda pér buxhetin e shtetit sesa vlera e
pércaktuar né vendimin e ¢éshtjes sé tij. Gjykata thekson se né gjykimin kushtetues zbatohet parimi 1
pérgjithshém i sé drejtés, sipas t€ cilit kérkuesi ka barrén e provés pér té provuar pretendimin e tij.
Pér kété qéllim, ligji nr. 8577/2000, né nenet 27, pika 2 ,;shkronja “dh” dhe 43/b, pika 1, shkronja
“c”, t€ tij, 1 jep té drejtén kérkuesit té paraqesé prova né gjykimin kushtetues, pa pengesa procedurale
dhe pa iu dhéné vleré provuese té€ paracaktuar ndonjé prej provave. Pér rrjedhojé, Gjykata ¢mon se
kérkuesi nuk ka arritur t€ provojé se ai éshté trajtuar né ményré t€ ndryshme nga individé té tjeré né
situaté t€ ngjashme me té, ndaj pretendimi i tij pér diskriminimin éshté haptazi i pabazuar dhe nuk
mund té merret né shqyrtim. Mbi bazén e kétij arsyetimi, Gjykata ¢mon se éshté e pabazuar edhe
kérkesa procedurale e subjektit té interesuar, DPM-sé, pér té thirrur né gjykim Komisionerin pér
Mbrojtjen nga Diskriminimi.

34. Né lidhje me pretendimin pér mosekzekutimin e vendimit gjyqésor, Gjykata konstaton se né
thelb té tij qéndron argumenti se, ndonése ai i ka shteruar formalisht né gjykatat e juridiksionit té
zakonshém mjetet juridike pér konstatimin e shkeljes sé afatit té arsyeshém pér ekzekutimin e
vendimit gjygésor, ato nuk kané rezultuar efektive pér t'i mundésuar realizimin e sé drejtés sé tij pér
té pérfituar térésisht shumat e pércaktuara né vendimin gjyqésor pérfundimtar nr. 232/2021. Ky

né respektim té nenit 131, shkronja “f”; té Kushtetutés, Gjykata duhet té mbajé parasysh se gjykimi kushtetues vijen pas
gjykimit té zakonshém si gjykim subsidiar. Né kété kontekst, kérkuesi né ankimin kushtetues individual duhet té
parashtrojé pretendimet jo vetém né formé, por edhe né substancé para gjykatave té zakonshme, me géllim plotésimin e
kriterit t€ shterimit t€ mjetit efektiv. Fakti qé kérkuesi ka véné né 1évizje disa procese gjyqésore pér mosmarréveshje té
ndryshme nga ajo pér diskriminimin, nuk mund té interpretohet se ai ka shteruar mjetet juridike efektive né dispozicion
né lidhje me pretendimin pér cenimin e parimit t€ barazisé dhe mosdiskriminimit.



pretendim lidhet me té drejtén e procesit té rregullt ligjor, té garantuar nga neni 42 i Kushtetutés
dhe, si 1 tillé, hyn né juridiksionin kushtetues. Gjykata, duke u bazuar edhe né ményrén se si éshté
parashtruar pretendimi i kérkuesit, vleréson ta shqyrtojé até né kéndvéshtrim té sé drejtés pér
ekzekutimin e vendimit gjyqésor brenda njé afati té arsyeshém.

B. Peér themelin e pretendimeve

B.1. Pér cenimin e sé drejtés pér ekzekutimin e vendinit gjyqésor brenda njé afati 1¢ arsyeshém

35. Kérkuesi ka pretenduar se DPM-ja, né bazé té vendimit nr. 232/2021, t¢ Gjykatés
Administrative, kishte detyrimin qé té paguante interesat pér pagimin me vonesé té pagés sé¢ 16
muajve, si dhe detyrimin pér té derdhur kontributet pérkatése pér sigurimet shoqérore. Ndonése
kérkuesi ndoqi procedurat e ekzekutimit té detyrueshém, duke véné né lévizje shérbimin
pérmbarimor dhe gjykatén, vendimi mbeti i packzekutuar, duke i sjellé atij pasoja né pérfitimin e njé
mase té ulét pensioni.

36. Subjekti 1 interesuar, DPM-ja, ka prapésuar se pretendimi pér kohézgjatjen e paarsyeshme té
ckzekutimit éshté i pabazuar, pasi nga detyrimi i vendimit gjygésor nt. 232/2021, tashmé ka mbetur
pa u ekzekutuar vetém pjesa qé lidhet me kontributet shogérore dhe tatimin mbi pagén, por kjo
pjesé detyrimi nuk mund té ekzekutohet pér shkak se DPM-ja e ka paguar kérkuesin me 144.266 leké
me urdhrin e shpenzimit té datés 17.11.2017, né ekzekutim té vendimit gjyqésor qé ka shpallur té
pavlefshme mbajtjen e késaj shume sipas rekomandimit té auditit. Sipas tij, pér kété pjesé té
detyrimit, pritet pérfundimi i procesit gjyqésor pér sqarimin dhe interpretimin e vendimit gjyqésor,
proces i cili tashmé éshté né shkallé té dyté.

37. Né té njéjtén linj€, edhe subjekti tjetér 1 interesuar, Avokatura e Shtetit, ka prapésuar se prej
vendimit gjygésor ka mbetur pa u ekzekutuar vetém pjesa qé lidhet me kontributet shoqgérore,
detyrim i cili 1 €shté paguar kérkuesit mé herét nga DPM-ja.

38. Neni 42 i Kushtetutés parashikon, ndér té tjera, se kushdo pér mbrojtjen e té drejtave té tij
kushtetues dhe ligjoré, ka té drejtén e njé gjykimi té drejté brenda njé afati té€ arsyeshém nga njé
gjykaté, ndérsa neni 142, pika 3, i Kushtetutés detyron organet e shtetit té ekzekutojné vendimet
gjyqésore.

39. Gjykata Evropiane pér té Drejtat e Njeriut (GJEDN]) ka theksuar se aksesi né gjykaté do té
ishte iluziv nése sistemi ligjor i brendshém do té lejonte qé njé vendim gjyqésor pérfundimtar té€ mos
ckzekutohet. Ekzekutimi 1 vendimit té dhéné nga gjykata duhet té konsiderohet si pjesé integrale e
gjykimit pér géllimet e nenit 6 t€¢ KEDN]J-sé (shib vendimin ¢ GJEDN]-sé¢ Qufaj co sh.p.k. kundér
Shqipérise, § 38, daté 18 néntor 2004).

40. Mbi bazén e késaj jurisprudence, Gjykata ka theksuar se parimet kushtetuese lidhur me
procesin e rregullt ligjor, pér té cilin bén fjalé neni 42 i Kushtetutés dhe neni 6 i KEDN]J-sé, si dhe
detyrimi pér ekzekutimin e vendimeve gjygésore, té parashikuara né nenin 142, pika 3, té
Kushtetutés, nénvizojné faktin se ¢do qytetar, i cili i drejtohet njé gjykate kompetente pér realizimin
e njé té drejte, nuk mund té presé pa kufij pér realizimin e saj (shih vendimet nr. 4, daté 20.2.2013; nr. 6,
daté¢ 6.3.2009; nr. 1, daté 19.1.2009, té Gjykatés Kushtetuese). Ekzekutimi brenda njé afati té arsyeshém 1
njé vendimi t€ formeés sé preré té gjykatés duhet konsideruar si pjesé pérbérése e sé drejtés pér njé
proces té rregullt ligjor. Ai pérbén njé element thelbésor té shtetit té sé drejtés e té veté nocionit té
gjykimit té drejté. Asnjé organ shtetéror nuk mund té véré né diskutim drejtésiné e vendimeve
gjyqésore té formés sé preré. Cdo organ shtetéror detyrohet té marré masat pérkatése pér zbatimin e
tyre (shib vendimet nr. 25, daté 27.3.2017; nr. 1, daté 21.1.2016; nr. 35, daté 27.10.2010, & Gjykatés
Kushtetuese).

41. Ekzekutimi i vendimit té€ formés sé preré té gjykatés konsiderohet si faza pérfundimtare e
realizimit té njé té drejte té fituar gjyqésisht. Vetém pas realizimit té késaj faze mund té konsiderohet
se individi e ka vendosur plotésisht né vend té drejtén e tij t€ fituar. Procesi i vendosjes né vend té
njé té drejte té shkelur pérfshin jo vetém vendimmarrjen e gjykatave, por edhe veprimet konkrete té
organeve pérgjegjése té ngarkuara me ekzekutimin e vendimeve gjyqésore té formés sé preré.
Gjykata ka rikonfirmuar géndrimin se né njé ¢éshtje qé pérfshin pércaktimin e njé té drejte civile,



kohézgjatja e procedurave normalisht llogaritet nga momenti i fillimit t&€ procedurés gjyqésore deri
né momentin kur jepet vendimi dhe ekzekutohet ai. Faza ekzekutive konsiderohet si fazé e
métejshme e t€ njéjtit proces. Gjithashtu, Gjykata, duke u mbéshtetur edhe né jurisprudencén e
GJEDN]J-sé, éshté shprehur se kohézgjatja e arsyeshme e procedimeve duhet té vlerésohet nén
dritén e rrethanave té ¢éshtjes dhe duke marré né konsideraté kompleksitetin e ¢éshtjes, sjelljen e
kérkuesit dhe té autoriteteve pérkatése, si dhe interesin e kérkuesit (shzh vendimet nr. 14, daté 15.4.2010;
nr. 8, daté 23.3.2010; nr. 9, daté 1.4.2009, t¢ Gjykatés Kushtetuese).

7. Kompleksiteti i ¢éshtjes

42. Céshtja né shqyrtim ka si objekt ekzekutimin e vendimit gjygésor té€ formés sé preré nr.
232/2021, té Gjykatés Administrative, me té cilin éshté vendosur detyrimi i subjektit té interesuar,
DPM-sé, t'i paguajé kérkuesit shumén 261.753 leké si interes pér vonesén né pagimin e pagés sé 16
muajve, si dhe té derdhé né llogariné e ISSH-sé shumén 15.932 leké si kontribut té punédhénésit pér
ish-punonjésin pér periudhén 26.9.2013-20.1.2015 dhe shumén 9.540 leké si tatim mbi pagé. Ky
detyrim éshté caktuar si dém i shkaktuar nga marrédhénia e punésimit té kérkuesit, e ndérpreré né
shkelje té ligjit, pér té cilin midis kérkuesit dhe subjektit té interesuar, DPM-sé, ishin zhvilluar mé
paré dy procese gjyqésore, té zgjidhura né favor té tij.

43. Gjykata ¢mon se nga shqyrtimi i dokumenteve té paragitura, ¢éshtja konkrete nuk paraqet
rrethana té veganta ose kompleksitet q¢ mund té justifikojé njé vonesé né ekzekutimin e vendimit,
ndaj vlerésimi i sjelljes sé kérkuesit dhe i autoriteteve publike, si dhe i interesit t€ tij éshté me réndési
né kété kontekst.

7. Sjellja e kérkuesit

44. Kohézgjatja pér té ekzekutuar vendimet gjyqésore té formés sé preré éshté vlerésuar nga
Gjykata si thelbésore pér t€ pércaktuar nése ndodhemi pérpara tejkalimit té afateve té arsyeshme. Ky
element lidhet edhe me veprimet ose mosveprimet e kérkuesit, té cilat mund té kené cuar né
mosekzekutimin e vendimit gjyqésor té formés sé preré nga autoritetet e caktuara nga ligji (shib
vendimin nr. 25, daté¢ 27.3.2017, té Gyykatés Kushtetuese).

45. Né ¢éshtjen konkrete, Gjykata vleréson se kérkuesi nuk éshté béré pengesé pér realizimin e
procesit té ekzekutimit té vendimit gjyqésor pérfundimtar. Ai ka vepruar né pérputhje me té drejtat e
tij procedurale, duke pérdorur té gjitha mjetet ligjore né dispozicion té tij pér rivendosjen e sé drejtés
s¢ cenuar. Lidhur me afatet kohore, vendimi gjyqésor pérfundimtar éshté dhéné né datén 1.2.2021
dhe pér ekzekutimin e tij, kérkuesi, né datén 3.3.2021, i éshté drejtuar shoqérisé pérmbarimore
private. Ndonése subjekti i interesuar éshté njoftuar pér ekzekutimin vullnetar né datén 4.3.2021,
vendimi mbeti i packzekutuar né té gjitha pjesét e tij deri né datén 3.7.2023. Pérgjaté késaj periudhe,
kérkuesi 1 éshté drejtuar edhe tre heré té tjera gjykatave té zakonshme pér té detyruar gjyqgésisht
DPM-né pér ekzekutimin e vendimit, pér konstatimin e shkeljes sé afatit té ekzekutimit té vendimit
dhe pér shpérblimin e démit. Subjekti 1 interesuar ka ekzekutuar pjesérisht detyrimin vetém pas
njoftimit nga Gjykata se ¢éshtja e kérkuesit kishte kaluar pér shqyrtim né seancé plenare.

46. Pér sa mé sipér, Gjykata vleréson se kérkuesi ka vepruar né pérputhje me té drejtat e tij
procedurale pér té rivendosur té drejtén e cenuar.

7. Syellja e autoriteteve

47. Gjykata né jurisprudencén e saj éshté shprehur se i takon debitorit té gjejé njé mundési
zgjidhjeje sa mé té€ pérshtatshme, me qéllim vénien né vend té sé drejtés sé kreditorit. Autoritetet
shtetérore nuk mund té justifikohen me pamundésiné pér t€ mos respektuar njé detyrim g€ vijen nga
njé¢ vendim gjyqgésor, por duhet té€ pérpigen me té gjitha mjetet dhe mundésité qé kané né
dispozicion pér ta zbatuar até (shih vendimet nr. 4, daté 20.2.2013; nr. 10, daté 1.3.2012; nr. 2, daté
1.2.2011, t¢ Gjykatés Kushtetuese).

48. Gijykata konstaton se duke filluar nga data 1.2.2021, kur éshté nxjerré vendimi i formés sé
preré, ka pasur njé korrespondencé té gjaté midis kérkuesit, shoqérisé pérmbarimore dhe
autoriteteve shtetérore. Shoqgéria pérmbarimore i ka dérguar shkresa né vazhdimési DPM-sé, duke
léshuar edhe urdhra pér bllokimin e llogarive té saj, megjithaté vendimi ka mbetur i packzekutuar.



Gjaté gjithé késaj kohe nga ana e palés debitore, konkretisht DPM-sé, si palé e paditur gjaté procesit
gjyqésor, nuk éshté marré asnjé masé konkrete pér té ekzekutuar vendimin gjyqésor té formés sé
preré. Pérkundrazi, subjekti i interesuar, DPM-ja, ka kryer veprime aktive pér té penguar
ekzekutimin, si¢ jané: i. paraqitja e kérkesés pér sqarim dhe interpretim vendimi, gjykim i cili éshté
pushuar né shkallé t€ paré pér shkak té mosparaqitjes né gjykim té subjektit té interesuar; ii. ankim
ndaj vendimit gjyqésor té pushimit; iii. ankim ndaj vendimit gjyqésor té shkallés sé paré pér
démshpérblimin e kérkuesit nga vonesa né ekzekutim. Subjekti i interesuar debitor éshté véné né
lévizje dhe ka pérmbushur njé pjesé té detyrimit vetém né datén 3.7.2023, pasi éshté njoftuar qé
¢éshtja e kérkuesit kishte kaluar pér shqyrtim né seancé plenare. Konkretisht, né datén 3.7.2023, ai ka
pérmbushur njé pjesé té detyrimit, duke 1éné pa ekzekutuar detyrimin pér derdhjen e kontributeve
shogérore dhe tatimin mbi pagé, detyrim i cili ka efekt té drejtpérdrejté né masén e pensionit té
kérkuesit.

49. Pér sa mé lart, Gjykata ¢mon se éshté detyrim i debitorit, né cilésiné e njé institucioni
shtetéror, pjesé e pushtetit ekzekutiv, té gjejé mundésité e duhura pér té ekzekutuar detyrimin sipas
vendimit gjyqésor dhe jo té paraqesé pengesa.

. Réndésia e asaj ¢faré rregikon kérkuesi

50. Kérkuesi pretendon se ai ka statusin e ish-té¢ pérndjekurit politik dhe se vonesa né
ckzekutimin e vendimit gjyqésor t€ formés sé preré lidhet drejtpérdrejt me masén e pensionit qé ai
pérfiton, duke parashtruar se ka dalé né pension qé né vitin 2016.

51. Gjykata véren se interesi i kérkuesit dhe rreziku qé sjell tejzgjatja e procedurave pér té, pérbén
njé aspekt té€ réndésishém té vlerésimit té kohézgjatjes s€ arsyeshme té procedurave té ekzekutimit. E
drejta e pensionit dhe masa e tij pérbén njé interes vetjak dhe jetésor, ndaj njé ¢éshtje e tillé duhet té
trajtohet me pérparési dhe shpejtési té vecanté. Pér mé tepér, né rastet e individéve me statusin e ish-
té pérndjekurve politiké dhe té dénuar padrejtésisht, veprimet e autoriteteve shtetérore, né
pérmbushje té detyrimeve ligjore dhe ushtrimit té¢ kompetencave té tyre, duhet té jené té atilla qé té
krijojné lehtési dhe thjeshtési pér kéta individé, me qgéllim rehabilitimin dhe riintegrimin e ploté té
tyre né shoqéri. Pér rrjedhojé, ¢éshtja konkrete éshté e njé natyre té tillé, qé interesi i kérkuesit,
rrezikohet né njé shkallé té konsiderueshme nga ¢do dité vonesé e ekzekutimit té vendimit gjyqésor.

52. Né pérfundim, Gjykata konstaton se kérkuesit 1 €shté cenuar e drejta pér njé proces té rregullt
ligjor, e parashikuar nga neni 42 i Kushtetutés dhe neni 6, pika 1, i KEDN]-sé, si rrjedhojé e
mosekzekutimit nga autoritetet e ngarkuara nga ligji dhe brenda njé afati té arsyeshém té vendimit
gjyqésor pérfundimtar.

53. Né pérfundim, Gjykata vleréson se ankimi kushtetues individual i1 kérkuesit, sipas arsyetimit té
mésipérm, éshté i bazuar, ndaj duhet pranuar.

PER KETO ARSYE,

Gjykata Kushtetuese, né mbéshtetje t€ neneve 131, pika 1, shkronja “t” dhe 134, pika 1, shkronja
, t€ Kushtetutés, si dhe neneve 71, 72 e vijues té€ ligjit nr. 8577, daté 10.2.2000, “Pér organizimin
dhe funksionimin e Gjykatés Kushtetuese t€ Republikés sé Shqipérisé”, té ndryshuar, me shumicé
votash,

[1322)

VENDOSI:

1. Pranimin pjesérisht té kérkesés.

2. Konstatimin e cenimit té sé drejtés pér proces té rregullt ligjor né aspektin e sé drejtés pér
ckzekutimin e vendimit té gjykatés brenda afatit té arsyeshém.

Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré mé 30.11.2023.

Shpallur mé 29.12.2023.



Kryetare: Holta Zacaj

Anétaré: Elsa Toska, Fiona Papajorgji, Genti Ibrahimi, Marsida Xhaferllari, Sandér Beci, Sonila
Bejtja, Marjana Semini

Anétaré kundér: 1lir Toska

MENDIM PAKICE

1. Né gjykimin kushtetues té ¢éshtjes nr. 2 (D) 2023 té Regjistrit Themeltar, qé i pérket kérkuesit
Durim Grabova, me objekt: “7. Konstatimi i cenimit t¢ sé drejtés pér njé proces & rregullt ligior si pasojé e
mosezekutimit 1¢ vendimit nr. 232, daté 1.2.2021, t¢ Gyykatés Administrative t¢ Shkalles sé Paré Tirané. 2.
Konstatini i cenimit té sé drejtés pér té mos u diskriminuar, si pasojé e statusit t¢ té pérndjekeurit politik nga regjimi
komunist’, uné gjyqtari né pakicé ndaj qéndrim té ndryshém nga shumica pér sa i pérket kérkimit té
paré té pranuar. Né vlerésimin tim, kérkuesi nuk legjitimohet ratione personae pér sa i pérket kérkimit
pér konstatimin e cenimit t€ sé drejtés pér njé proces t€ rregullt ligjor si pasojé e mosekzekutimit té
vendimit nr. 232/2021, té Gjykatés Administrative t€ Shkallés sé Paré Tirané, ndaj pér kété shkak
kérkesa duhet té rrézohej edhe né lidhje me kété kérkim.

2. Duke iu referuar rrethanave té késaj ¢éshtjeje, rezulton se procesi kushtetues né fjalé, i véné né
lévizje nga kérkuesi, ka té béjé me procesin gjyqésor té nisur po prej tij né gjykatat e zakonshme pér
konstatimin e shkeljes sé afatit té arsyeshém dhe pérshpejtimin e procedurave pér ekzekutimin e
vendimit nr. 232/2021, t€ Gjykatés Administrative té Shkallés sé Paré Tirané, me té cilin éshté
vendosur pranimi i padisé, duke detyruar subjektin e interesuar, DPM-né, qé t'i paguajé kérkuesit
shumén 261.753 leké si interesa pér vonesén né pagimin e pagés sé 16 muajve, si dhe t€ derdhé né
llogariné e Institutit té Sigurimeve Shogérore shumén 15.932 leké, si kontribut té punédhénésit pér
ish-punonjésin pér periudhén 26.9.2013-20.1.2015 dhe shumén 9.540 leké, si tatim mbi pagé. Né
lidhje me kété kérkesé, me vendimin nr. 38, daté 7.9.2022, Gjykata Administrative e Shkallés s¢ Paré
Tirané ka konstatuar shkeljen e afatit t€ arsyeshém 1-vjecar né procedurén e ekzekutimit t€ vendimit
gjyqésor nr. 232/2021 nga debitori, ¢ka i ka dha té drejté kérkuesit, né zbatim té€ nenit 399/4,
paragrafi i dyté, t€ KPC-sé, qé té paraqiste kérkesépadi pér shpérblimin e démit si rezultat 1 vonesés
né ekzekutim.

3. Kérkuesi i éshté drejtuar gjykatés sé shkallés sé paré me kérkesépadiné e datés 10.10.2022, me
objekt shpérblimin e démit jopasuror né shumén 250.000 leké té shkaktuar nga mosekzekutimi 1
vendimit gjyqésor té formés sé preré. Pasi ka pritur vendimin né fjalé, me kérkesén e datés 11.4.2023,
kérkuesi 1 éshté drejtuar Gjykatés me kérkesé pér konstatimin e cenimit té sé drejtés pér njé proces té
rregullt ligjior, mbi té njéjtin shkak, pra mosekzekutimin e vendimit gjyqésor nr. 232/2021.

4. Ndérkohé qé ¢éshtja ishte pér shqyrtim né Gjykaté dhe ishte vendosur kalimi i saj pér shqyrtim
né seancé plenare, Gjykata e Shkallés sé¢ Paré té Juridiksionit té€ Pérgjithshém Tirané ka pérfunduar
gjykimin pér shpérblimin e démit té kérkuesit nga vonesa né ekzekutim dhe me vendimin nr. 3416,
daté 4.7.2023, ka vendosur pranimin pjesérisht té padisé, duke urdhéruar shpérblimin e tij né
shumén 240.000 leké. Kjo ¢éshtje, mbi bazén e ankimit té subjektit té interesuar, DPM-sé, éshté né
pritje té gjykohet né gjykatén e apelit.

5. Nga ana tjetér, gjaté gjykimit ka rezultuar edhe se procedura e ekzekutimit té vendimit gjyqésor
nr. 232/2021 ka vijuar dhe né datén 3.7.2023 DPM-ja (debitori) ka pérmbushur detyrimin pér
shumén 360.953 leké, qé pérfshinte interesat pér vonesén e pagimit t€ pagave né shumén 261.753
leké, shpenzimet gjyqésore né shumén 99.200 leké, si dhe tarifén pérmbarimore né shumén 36.000
leké. Po késhtu, DPM-ja, né datén 20.6.2023, i ka kérkuar Gjykatés Administrative té Apelit
pérshpejtimin e gjykimit té€ ¢éshtjes t€ véné né lévizje nga ajo pér ndregjen, interpretimin dhe
sqarimin e vendimit gjyqésor nr. 232/2021, né lidhje me disponimin pér derdhjen e tatimit mbi
pagén, qé, sipas atij subjekti, éshté e vetmja arsye pér té cilin nuk ekzekuton térésisht vendimin
gjyqésor. Sipas subjektit té interesuar, kérkuesit i éshté kthyer tatimi 1 mbajtur mbi pagén (né zbatim



té vendimit nr. 2335, daté 25.5.217, t€ Gjykatés Administrative té€ Shkallés s¢ Paré), ¢ka pranohe;
edhe né arsyetimin e vendimit gjyqésor, por se né dispozitiv pércaktohej detyrimi né shumén 9.540
leké, ndérkohé qé nga pérmbaruesi gjyqésor kérkohej pérmbushja sérish e njé detyrimi té tillé né
shumén 152.640 leké. Nga ana tjetér, sipas subjektit té interesuar, né funksion té ekzekutimit té
vendimit gjyqésor nr. 232/2021, pér sa i pérket derdhjes sé kontributeve t€ sigurimeve shogérore,
atij do t'1 duhej té derdhte pér llogari té kérkuesit edhe tatimin mbi pagén pér periudhén 16-mujore,
past sistemi informatik tatimor nuk té linte t€ veproje ndryshe. N¢ njé situaté té tillé, shuma qé do ti
paguhej kérkuesit do ishte mé e madhe se detyrimi sipas vendimit gjygésor nr. 232/2021, ndérkohé
qé€ rikuperimi i saj nga kérkuesi do té ishte i pamundur pér sa kohé qé tashmé ai éshté né pension.

0. N¢ lidhje me kérkimin e paré té ankimit kushtetues, kérkuesi ka pretenduar se 1 éshté cenuar ¢
drejta pér ekzekutimin e vendimit gjyqésor brenda njé afati 1¢ arsyeshém, pér shkak se, duke qené se ka mbi 5
vjet q€ ka dalé né pension pleqérie, vonesa né ekzekutimin e vendimit gjyqésor nr. 232/2021 nga
subjekti 1 interesuar, DPM-ja, me gjithé kérkesat dhe padité gjyqésore té vijueshme té tij, i ka
shkaktuar njé dém financiar té drejtpérdrejté, pérvecse njé dém né llogaritjen e masés sé pensionit té
pleqérisé. Edhe padia e tij pér shpérblimin e démit nga zvarritja e ekzekutimit éshté né shqyrtim nga
gjykata e shkallés sé paré prej disa muajsh, duke tejkaluar afatin ligjor 3-mujor.

7. Né lidhje me legjitimimin e kérkuesit, shumica ka vlerésuar se: 7 plotésohet kriteri i shterimit té
mjeteve juridike né dispozicion (5hih paragrafin 28 t¢ vendimit); ii. legjitimohet ratione temporis, pér shkak
se kérkesa éshté paraqitur né njé kohé kur vendimi gjyqésor nr. 232/2021, ishte ende i packzekutuar,
ndérsa gjykimi 1 padisé pér démshpérblim nga vonesa né ekzekutim nuk kishte pérfunduar né shkallé
té paré edhe pse kishte kaluar afati ligjor 3-mujor, ¢ka e bénte me natyré vazhduese situatén e
shkeljes sé pretenduar t€ sé drejtés pér ekzekutim brenda njé afati té arsyeshém (shih paragrafin 31 #
vendimit); iii. legjitimohet ratione materiae pér shkak se mijetet juridike té pérdorura nga ai pér
konstatimin e shkeljes sé afatit té arsyeshém pér ekzekutimin e vendimit gjyqésor, nuk kané rezultuar
efektive pér t't mundésuar realizimin e sé drejtés sé€ tij pér té pérfituar térésisht shumat e pércaktuara
né vendimin gjyqésor pérfundimtar nr. 232/2021 (shih paragrafin 34 # vendimit). Pasi ka shqyrtuar
themelin e pretendimeve té kérkuesit, shumica ka arritur né pérfundimin se éshté cenuar e drejta pér
njé proces té rregullt ligjor si rrjedhojé e mosekzekutimit nga autoritetet e ngarkuara nga ligji dhe
brenda njé afati té€ arsyeshém t€ vendimit gjyqésor pérfundimtar (shzh paragrafin 52 t¢ vendimit), duke
disponuar pér: “Konstatimin e cenimit 1¢ sé drejtés pér proces 1é rregullt ligior né aspektin e sé¢ drejtés pér
ekzekutimin e vendimit 1¢ gjykatés brenda afatit 1€ arsyeshéns”.

8. Né drejtim té legjitimimit ratione personae shumica ka pranuar se kérkuesi nuk e ka humbur
statusin e “viktimés” pér sa kohé ai éshté ende né pritje té: 7 ekzekutimit t€ ploté té vendimit
gjygésor dhe 7. shqyrtimit té ankimit né gjykatén e apelit pér démshpérblimin nga vonesa né
ckzekutim (shih paragrafin 25 t¢ vendimit).

9. Duke ju referuar pretendimeve té kérkuesit evidentohen dy shkaqe té€ ndryshme mbi té cilat ai
mbéshtet kérkesén. I pari lidhet me mosekzekutimin e njé vendimi gjyqésor té formés sé preré té
dhéné né favor té tij, duke pércaktuar detyrime pér palén debitore, kurse shkaku tjetér lidhet me
mosshqyrtimin e kérkesés pér démshpérblim pér vonesén e konstatuar tashmé, pretendim ky qé né
jurisprudencén kushtetuese éshté trajtuar né kéndvéshtrim té efektivitetit t€é mjeteve té reja
procedurale t€¢ KPC-sé (shib vendimin nr. 44, daté 26.9.2023, té Gjykatés Kushtetuese - ¢éshtja Zaro nr. 3).
Pikérisht né pérputhje me kété vendim shumica ka bazuar dhe justifikuar legjitimimin e kérkuesit né
¢éshtjen konkrete, por qé né vlerésimin tim i ka dhéné kuptim té ndryshém asaj qé ka synuar Gjykata
té trajtojé né até rast specifik. Né até vendim Gjykata u ndal né ményré mé té€ detajuar, bazuar edhe
né jurisprudencén e GJEDN]-s€, né pércaktimin e konceptit té€ “viktimés” né drejtim t€ legjitimimit
ratione personae, pra t€ interesit té drejtpérdrejté pér té filluar njé gjykim kushtetues. Kjo sepse, edhe
pse procesi gjyqésor i konstatimit t€ cenimit dhe i démshpérblimit né gjykatén e shkallés sé paré
kishte pérfunduar, pér sa kohé qé ¢éshtja ishte ende né gjykatén e apelit, kérkuesja, pavarésisht se 1
ishte njohur e drejta pér t'u démshpérblyer, nuk kishte pérfituar shumén konkrete qé synonte
riparimin e shkeljes. Pér rrjedhojé, né até ¢éshtje u shtrua pér shqyrtim efektiviteti i mjetit pér sa



kohé qé pér gjykimin né apel dispozita procedurale nuk kishte njé afat té€ pércaktuar pér pérfundimin
e tij, ndérkohé qé gjykatat jepnin njé interpretim té ndryshém nga ai pér afatin e gjykimit né shkallé
té pare.

10. Né rastin konkret, edhe pse kérkuesi ka parashtruar njé shkak té tillé, ¢céshtja nuk rezulton té
jeté trajtuar nga shumica né kété drejtim, por ajo ka analizuar kriteret qé pércaktojné kohézgjatjen e
procesit gjygésor dhe té ekzekutimit té€ vendimit. Né vlerésimin tim, né kété rast organet publike
kané njohur shkeljen, né ményré té shprehur dhe né substancé, dhe e kané riparuar até duke njohur
edhe démshpérblimin pérkatés, masa e té cilit pérbén korrigjim té mjaftueshém pér kérkuesin né
lidhje me shkeljen e konstatuar. Pér mé tepér, edhe vendimi gjyqésor nuk rezulton té mos jeté
ekzekutuar térésisht, por pjesérisht nga ana e debitorit, dhe ka té béjé me njé pjesé pér té cilin ai
pretendon se éshté shlyer tashmé, ndaj ka kérkuar nga gjykata e zakonshme interpretimin e vendimit,
ashtu edhe pérshpejtimin e procedurave pér kété shkak. Konstatoj se pérgjaté proceseve gjyqésore,
kérkuesi ka véné edhe mé paré Gjykatén né lévizje me kérkesé pér konstatimin e cenimit té s€ drejtés
pér njé proces té rregullt ligjor, si pasojé e mosekzekutimit té vendimit gjyqésor té formés sé preré
nr. 79, daté 13.12.2013, t€ Gjykatés Administrative té Shkallés s¢ Paré Tirané (pér rikthimin né
detyré dhe pagimin e pagave deri né momentin e rikthimit). Me vendimin nr. 41, daté 25.6.2015,
Gjykata, e cila né até kohé kishte juridiksion té€ shqyrtonte kété kérkesé, vlerésoi se debitori, DPM-ja,
kishte ndérmarré veprime pér ta ekzekutuar vendimin gjyqésor té formés sé preré pér rikthimin né
detyré té kérkuesit dhe fillimin e marrédhénieve financiare, kurse né lidhje me detyrimin pér
shpérblimin e démit, ka rezultuar se éshté paguar njé pjesé dhe éshté shprehur vullneti pér
pérmbushjen edhe té pjesés sé¢ mbetur. Pér rrjedhojé, Gjykata vendosi rrézimin e kérkesés, pasi
vlerésoi se autoritetet shtetérore kishin vepruar né pérputhje me té drejtat e tyre, duke treguar interes
pér ekzekutimin e detyrimit ndaj kérkuesit.

11. Megjithaté, pavarésisht se vendimi i démshpérblimit nuk éshté ekzekutuar ende, Gjykata né té
tilla raste nuk ka arsye té véré né dyshim suksesin e atij mjeti, pra natyrén dhe karakterin riparues té
tij, pérve¢se mund té diskutojé efektivitetin e tij, si¢ ka béré né ¢éshtjen Zaro nr. 3. Gjithsesi, edhe nése
arrihet né pérfundimin se kérkuesi ka ende statusin e viktimés, kjo nuk mund té shérbejé pér
legjitimin ratione personae té tij pér até pjesé té€ kérkesés qé ka té béjé me konstatimin e cenimit pér
shkak té mosekzekutimit té€ vendimit té€ formés sé preré.

12. 8¢ pari, vijimi i mosekzekutimit t€ ploté té vendimit gjyqésor, pas konstatimit té shkeljes sé té
drejtés kushtetuese té kérkuesit pér ekzekutimin e vendimit gjyqésor brenda njé afati t€ arsyeshém
nga gjykata kompetente e juridiksionit t€ zakonshém, nuk mund té pérbéjé shkak té ri pér
konstatimin sérish té shkeljes sé késaj té drejte, tashmé nga kjo Gjykaté. Sikurse ajo ka theksuar,
konstatimi prej saj i shkeljes sé té drejtés pér njé proces té rregullt pér shkak té mungesés sé
efektivitetit té€ mjetit kompensues synon té mundésojé rivendosjen sa mé shpejt té sé drejtés sé
shkelur pérmes pérshpejtimit té procesit né gjykatén e apelit, duke zbatuar kjo e fundit dispozitat
procedurale né pérputhje me kuptimin e dhéné nga Gjykata né vendimin e saj. Nga ana tjetér, ky
konstatim nuk pérbén njohje té njé shkeljeje té re né procesin gjyqésor, pra nuk nénkupton se i njeh
kérkueses té drejta t€ tjera né lidhje me afatin e arsyeshém (shib ¢éshtjen Zaro nr. 3). Né njé rast tjetér té
ngjashém, Gijykata ka theksuar se né rastet e njé shkeljeje té konstatuar tashmé me vendim gjyqésor,
por qgé vijon ende, kjo nuk pérbén njé shkak té ri ose njé mosmarréveshje té re kushtetuese dhe
vetém fakti i mosshqyrtimit té ¢éshtjes brenda afatit té caktuar nga Gjykata nuk éshté 1 mjaftueshém
né nivel kushtetues pér t€ argumentuar pretendimin e cenimit té t€ drejtave kushtetuese, pér sa kohé
qé vendimi 1 ka dhéné pasojat e tij né drejtim té caktimit té€ shpérblimit té€ drejté. Vijimi i shkeljes,
sipas Gjykatés, i jep té drejté individit t€ cenuar t€ pérdoré mjetet juridike té parashikuara nga nenet
399/1 e vijues t&€ KPC-sé pér t€ kérkuar shpérblimin e démit (shib vendimin nr. 20, daté 5.4.2023, t¢
Gyykatés Kushtetuese - ¢éshtja Zaro nr. 2).

13. 8¢ dyti, si¢ kam theksuar mé sipér, fakti g€ ¢éshtja e shpérblimit té démit éshté né pritje pér t'u
shqyrtuar né gjykatén e apelit, i shérben Gjykatés pér té vlerésuar pérshtatshmériné dhe efektivitetin
e mjetit kompensues, por nuk pérbén shkak pér té konstatuar sérish té njéjtén shkelje té sé drejtés



pér ekzekutimin e vendimit gjyqésor brenda njé afati té arsyeshém, si element i s€ drejtés pér proces
té rregullt. N&€ ¢éshyen Zaro nr. 3 Gjykata ka pohuar se, edhe pse ka kaluar rreth 1 vit nga vendimi 1
gjykatés sé shkallés sé paré qé ka vendosur shpérblimin e démit, pra nga dhénia e masés sé
favorshme ndaj individit té cenuar né té drejtén e gjykimit brenda afatit té arsyeshém, ai jo vetém qé
nuk ka mundur ta ekzekutojé kété vendim, por éshté ende né pritje t€ shqyrtimit té ankimit né
gjykatén e apelit, e cila, pér mé tepér, ka mbajtur géndrimin se kjo ¢éshtje do té shqyrtohet né
pérputhje me afatet e pérgjithshme procedurale. Ndaj vlerésohet se individi nuk e ka humbur
statusin e viktimés, né drejtim té pérshtatshmérisé dhe efektivitetit té mjetit kompensues, ndaj ai
legjitimohet t’i drejtohet Gjykatés drejtpérdrejt me kérkesé pér té shqyrtuar efektivitetin e kétij mjeti.

14. Legjislacioni ka parashikuar dy lloj mjetesh juridike né dispozicion té individit né lidhje me
kohézgjatjen e paarsyeshme t€ ¢éshtijes dhe ckzekutimin e vendimit gjygésor: 7) mijetet
pérshpejtuese/parandaluese; dhe 2) mijetet korrigjuese/démshpérblyese. QéEllimi i kétyre mijeteve
éshté qé té garantojné té drejtén pér gjykim brenda afatit té€ arsyeshém né dy plane: 7 parandalimi i
shkeljes ose i vazhdimit té saj, né kuptimin qé né njé ¢éshtje konkrete, e cila éshté duke zgjatur né
kohé, té urdhérohet pérshpejtimi i procedurave, né ményré qé individit t€ mos i cenohet e drejta pér
gjykim brenda afatit té€ arsyeshém ose pér ekzekutimin e vendimit té formés sé preré: 7 rivendosja e
s¢ drejtés sé shkelur kur konstatohet shkelje e afatit té arsyeshém, népérmjet pérfundimit té
procedurave sa mé shpejt té jeté e mundur dhe eventualisht, caktimit t€ njé shpérblimi té drejté.
Kéto mijete juridike jané t€é ndérlidhura me njéra-tjetrén né até ményré qé, né rast se mjetet
parandaluese nuk kané qené efektive, pra nuk kané arritur té sjellin pérshpejtimin e procedurave dhe
parandalimin e shkeljes ose vijimit t€ saj, ato i 1éné vend aplikimit t€ mjeteve korrigjuese té késaj
vonese.

15. Né praktikén e saj Gjykata ka véné disa heré né diskutim qasjen e saj né lidhje me kéto mjete,
ashtu edhe legjitimimin e kérkuesit atéheré kur mjetet ligjore kané njohur shkeljen duke vendosur si
pérshpejtimin, ashtu edhe démshpérblimin pér kété shkak, si masé korrigjuese. Sipas qéndrimit tim,
né té tilla raste, Gjykata mund té véré né dyshim vetém efektivitetin e kétyre mjeteve, cka nuk ka
ndodhur né rastin konkret, por ajo nuk mund té shqyrtojé themelin e kérkesave té tilla, pra té
vlerésojé kriteret e kohézgjatjes sé arsyeshme, vlerésim qé né rastin konkret éshté béré nga gjykata e
zakonshme, e cila ka dhéné edhe njé vendim té formés sé preré. Kjo qasje krijon rrezikun e dublimit
té mjeteve juridike dhe ndérhyrjes sé Gjykatés edhe né ato raste kur juridiksioni kushtetues éshté i
pérjashtuar, si pér shkak té ligjit, ashtu edhe veté qéndrimit t€ késaj Gjykate né ¢éshtje té ngjashme.

16. Pér sa kohé qé kérkuesi ka pérdorur mjetet riparuese dhe korrigjuese né dispozicion dhe ato
kané sjellé efekte né drejtim té sé drejtés s€ pretenduar té€ cenuar, duke njohur shkeljen dhe duke
pérshpejtuar ekzekutimin (pjesérisht), ashtu edhe duke njohur korrigjimin, ai nuk ka asnjé pengese
qé té vijojé té€ kérkojé démshpérblim pér shkeljen vijuese né gjykatat e zakonshme. Vendimi i
Gjykatés né rastin konkret merr natyré deklarative dhe nuk sjell asnjé pasojé té€ ndryshme, ashtu si
dhe nuk i garanton kérkuesit ndonjé mjet tjetér té ndryshém nga ato qé ofron legjislacioni dhe qé
tashmé ai 1 ka né dispozicion. Edhe gjykatat e zakonshme nuk kané asnjé pengesé té pranojné
kérkesa té tilla pér shkelje vijuese né kuptim edhe t€ qéndrimit té Gjykatés né ¢éshtjen Zaro nr. 2.

17. Pér mé tepér, né lidhje me kriterin e interesit té kérkuesit, pavarésisht se Gjykata ende nuk ka
arritur né njé géndrim té konsoliduar pér sa u pérket elementeve qé duhet té merren parasysh,
vlerésoj se e drejta e sigurimeve shogérore né pleqéri buron nga neni 52 i Kushtetutés pér kédo, ndaj
kjo e drejté kushtetuese mjafton, né ményré té pavarur, pér té¢ dhéné shkas pér mbrojtjen e saj.

18. Né pérfundim, vlerésoj se kérkuesi nuk legjitimohet ratione personae pér kérkimin e paré té
ankimit kushtetues individual, pér rrjedhojé kérkesa e tij duhet té rrézohej né térési.

Anétar: Ilir Toska



